ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

_______________________ 2021 թվականի     N ____- Ա

ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 2164-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 33-րդ հոդվածը՝ Կառավարությունը որոշում է.
[bookmark: _GoBack]1. ՀՀ կառավարության 2020 թվականի դետեմբերի 24-ի «Հայաստանի Հանրապետության առողջապահության նախարարությանը գույք ամրացնելու, որպես նվիրատվություն գույք ընդունելու և Արցախի Հանրապետությանը նվիրաբերությամբ գույք հանձնելու մասին» թիվ 2164-Ա որոշման 6-րդ կետի 1-ին ենթակետում «15-օրյա ժամկետում» բառերը փոխարինել «քառամսյա ժամկետում» բառերով:











ՀԻՄՆԱՎՈՐՈՒՄ
«ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 2164-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Կարգավորման ենթակա խնդրի սահմանումը.
Իրավական ակտի ընդունումը պայմանավորված է պետության միջոցների հաշվին ձեռք բերված մեքենաների հաշվառման իրականացման ժամկետը երկարացնելու անհրաժեշտությամբ: 
2. Ընթացիկ իրավիճակը և խնդիրները.
Կառավարության 2020 թվականի դեկտեմբերի 24-ի թիվ 2164-Ա որոշմամբ Առողջապահության նախարարությանը ամրացվել են թվով 37 շտապ օգնության մեքենա: Նշված մեքենաների հանձնման-ընդունման և պետական հաշվառման համար սահմանվել է որոշումն ուժի մեջ մտնելուց հետո 15-օրյա ժամկետ, սակայն հաշվառման փուլում ծագած բարդությունների պատճառով ավտոմեքենաների պետական հաշվառումը հետաձգվել է: Նշված պայմաններում սահմանված ժամկետից ուշ հաշվառումն իրականացնելու համար պահանջվում է յուրաքնաչյուր ավտոմեքնենայի մասով 20 հազար դրամ պետական տուրքի վճարում: Հետևաբար լրացուցիչ ֆինանսական ծախսերից խուսափելու համար, անհրաժեշտություն է առաջացել մեքենաների պետական հաշվառման համար նախատեսված 15-օրյա ժամկետը երկարաձգել:  
3. Կարգավորման նպատակը և բնույթը.
Նախագծով առաջարկվում է շտապօգնության մեքենաների պետական հաշվառման համար նախատեսված 15-օրյա ժամկետը փոխարինել որոշումն ուժի մեջ մտնելու պահից քառամսյա ժամկետով: 
4. Նախագծի մշակման գործընթացում ներգրավված ինստիտուտները.
		Նախագիծը մշակվել է Առողջապահության նախարարության իրավաբանական վարչության կողմից:
5. Ակնկալվող արդյունքը.
Իրավական ակտի ընդունմամբ ակնկալվում է ապահովել շտապ օգնության մեքենաների ըստ նպատակային նշանակության օգտագործումը: 

Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 





